Na osnovu člana IV. 4. a) Ustava Bosne i Hercegovine, Parlamentarna skupština Bosne i Hercegovine, na sjednici Predstavničkog doma održanoj 10. februara 1999. godine i na sjednici Doma naroda održanoj 23. maja 2001. godine, usvojila je

ZAKON

O DRŽAVNOJ HIMNI BOSNE I HERCEGOVINE

SL. GLASNIK BiH, broj: 19/01

Član 1.

Ovim zakonom utvrđuje se Državna himna Bosne i Hercegovine ( u daljem tekstu: himna ) i određuje njena upotreba kao simbola Države.

Član 2.

Naziv himne Bosne i Hercegovine je “Državna himna Bosne i Hercegovine“.

Član 3.

Himna se sastoji od orkestarske partiture koja se nalazi u dodatku ovom zakonu kao njegov sastavni dio.

Član 4.

Autorsko pravo na himnu zadržava Bosna i Hercegovina.

Član 5.

Himna će se izvoditi:

1. Na ceremonijama polaganja zakletve članova i viših funkcionera Predsjedništva Bosne i Hercegovine, Vijeća ministara Bosne i Hercegovine i njegovih ministarstava, Parlamentarne skupštine Bosne i Hercegovine (oba doma),Ustavnog suda Bosne i Hercegovine, Stalnog komiteta za vojna pitanja i Centralne banke.

2. Na početku javnih sjednica svih gore navedenih institucija.

3 . Prilikom službenih posjeta Bosni i Hercegovini šefova država ili viših predstavnika stranih država i međunarodnih organizacija, kao i prilikom zvaničnih međunarodnih takmičenja i naučnih, umjetničkih, sportskih i sličnih skupova koji se održavaju u Bosni i Hercegovini. U ovim prilikama himna se izvodi prije himne stranog posjetioca ili predstavnika.

4. U drugim prilikama u skladu sa Ustavom i zakonima Bosne i Hercegovine.

Član 6.

Nepoštivanje himne će se sankcionisati posebnim zakonom.

Član 7.

Ovaj zakon stupa na snagu osmog dana od dana objavljivanja u “Službenom glasniku BiH“.

Slika 1/2.
Slika 2/2.


PS BiH broj 34/'01 23. maja 2001. godine Sarajevo



Predsjedavajući Doma naroda Parlamentarne skupštine BiH mr.Ilija �imić, s. r.



Predsjedavajući Predstavničkog doma Parlamentarne skupštine BiH dr.Halid Genjac, s. r.

